
  Abontarifo de MONATO kaj La Jaro


  Post la landonomo sekvas la valutokodo, kaj poste 5 sumoj. La unua sumo estas la surfaca abontarifo de MONATO, la dua sumo estas la aera abontarifo de MONATO, la tria sumo estas la abontarifo de la retaj versioj de MONATO, la kvara sumo estas la tarifo de la agendo kaj enciklopedieto LA JARO sendita daklase (malrapide) kaj la kvina sumo estas tiu de LA JARO sendita unuaklase (rapide).

  
Lando de la paganto     
                          MONATO                LA JARO          
                    surface  aere   rete  2a kl. 1a klaso

Argentino       EUR     29     34    17         6      9
Aŭstralio       AUD     87     92    52,20      9,50  15
Aŭstrio         EUR     53     59    30         6      9
Belgio          EUR     53     65    30         6      9
Bosnio-Herc.    EUR     29     35    17         6      9 
Brazilo         EUR     29     34    17         6      9
Britio          GBP     46     50    26,40      5      8  
Bulgario        EUR     29     35    17         6      9
Ĉeĥio           EUR     43     49    24         6      9
Danio           DKK    399    425   225        45     67
Estonio         EUR     34     40    20         6      9
Finnlando       EUR     53     59    30         6      9
Francio         EUR     53     57    30         6      9
Germanio        EUR     53     59    30         6      9
Grekio          EUR     53     57    30         6      9
Hispanio        EUR     53     57    30         6      9
Hungario        HUF  10200  12000  6000      1800   2700 
Irlando         EUR     53     57    30         6      9
Islando         EUR     53     59    30         6      9
Israelo         EUR     47     52    26,40      6      9
Italio          EUR     53     59    30         6      9
Japanio         JPY   7980   8500  4788       860   1200
Kanado          CAD     78     84    46,80      9     14
Kipro           EUR     43     49    24         6      9
Koreio          EUR     47     52    26,40      6      9
Kostariko       EUR     29     35    17         6      9
Kroatio         EUR     34     40    20         6      9
Latvio          EUR     34     40    20         6      9 
Litovio         EUR     34     40    20         6      9
Luksemburgo     EUR     53     57    30         6      9
Malto           EUR     43     49    24         6      9
Nederlando      EUR     53     59    30         6      9
Norvegio        NOK    430    480   258        48     72
Nov-Zelando     NZD    105    111    63        11,50  18
Pollando        PLN    144    170    85        25     38
Portugalio      EUR     47     51    26,40      6      9
Rusio           EUR     29     34    17         6      9
Serbio          EUR     29     35    17         6      9
Slovakio        EUR     34     40    20         6      9
Slovenio        EUR     43     49    24         6      9
Sud-Afriko      EUR     47     42    26,40      6      9
Svedio          SEK    499    543   299,40     56     85
Svislando       CHF     82     88    49,20      9     14
Usono           USD     78     82    46,80      8     13



  Aliaj landoj: Petu la tarifon de la landa peranto, aŭ, se tiu ne ekzistas, de la eldonejo: Flandra Esperanto-Ligo, Frankrijklei 140, B-2000 Antwerpen. Telefono +32 32 34 34 00; Retpoŝto financo@fel.esperanto.be


  Personoj loĝantaj en ŝtatoj kun malforta ekonomio kaj kiuj ŝatus aboni al MONATO, sed ne povas pro financaj problemoj, povas peti subvencion de la Abonhelpa Fonduso de MONATO.


  Rabatoj: Por trijara abono ekzistas rabato de 5 %; por kvinjara abono de 10 %.


  Kiel pagi vian abonon?


  Rekte al la eldonejo ...


  • Per via FEL-konto.

  • Per UEA-konto al la konto fela-x de Flandra Esperanto-Ligo.

  • El Eŭropo al IBAN-konto de Flandra Esperanto-Ligo, BE66 0000 2653 3843 (BIC-kodo BPOTBEB1), Bpost, 1000 Brussel.

  • Per Visa (sed ne Visa Electron) aŭ Mastercard. Sendu la numeron, la 3 ciferojn de la kreditkarta kromnumero kaj la validodaton letere al Flandra Esperanto-Ligo, Frankrijklei 140, B-2000 Antwerpen, skajpe al gerdjac aŭ rete en vortoj, ne ciferoj, al financo@fel.esperanto.be.

  • Per PayPal al konto financo@fel.esperanto.be.

  • Per bankĉeko tratita je belga banko en eŭroj. Aldonu 15 eŭrojn pro la bankkostoj. Bv. noti, ke personaj ĉekoj ne plu estas akceptataj en Belgio.


  aŭ pere de peranto ...


  • Aŭstra: Leopold Patek, Martinstr. 104/38, 3400 Klosterneuburg. Pĉk. 7 127 744. Reto: aon.913548977@aon.at.

  • Belga: Vlaamse Esperantobond, Frankrijklei 140, 2000 Antwerpen (IBAN BE66 0000 2653 3843 - BIC BPOTBEB1). Reto: financo@fel.esperanto.be.

  • Bosnia kaj hercegovina: Esperanto-Ligo, Kralja Tvrtka 19 (Pf. 452), 71000 Sarajevo. Konto: 338-900-220-635-2698 Reto: info@esperanto.ba.

  • Brazila: Brazila Esperanto-Ligo, SDS Ed. Venâncio III Sala 301/303, Brasília - DISTRITO FEDERAL 70393-90. Reto: bel-abonservo@esperanto.org.br.

  • Brita: Viv O'Dunne, Esperanto-Asocio de Britio, Esperanto House, Station Road, Barlaston, Stoke-on-Trent, ST12 9DE, Britio. Reto: eab@esperanto-gb.org.

  • Ĉeĥa: Pavel Polnický, Na Vinici 110/10, 290 01 Poděbrady, tel. 325 615 651. Konto: Postovní sporitelna n-ro 231 798 902/0300 Reto: polnicky@quick.cz.

  • Dana: Revuservo de DEA, Arne Casper, Bryggervangen 70, 4. Tv., DK-2100 København Oe. Tel.: +45 39 20 63 48. Poŝtel.: +45 21 40 84 87. Reto: arnecasper@dbmail.dk.

  • Estona: Ahto Siimson, Kastani vk.12-11, Paikuse alev, Pärnu maakond, EE-86602. Reto: ahto.siimson@esperanto.ee.

  • Finna: Päivi Saarinen, Esperanto-Asocio de Finnlando, Siltasaarenkatu 15 C 65, FI-00530 Helsinki, Finnlando. Reto: eafoficejo@esperanto.fi.

  • Franca: Unuiĝo Franca por Esperanto, 4 bis, rue de la Cerisaie, F-75004 Paris (IBAN FR76 4255 9000 0941 0200 1388 731 BI CCOPFRPPXXX). Reto: info@esperanto-france.org.

  • Germana:Esperanto-Buchversand Dr. Wolfgang Schwanzer, Pfarrer-Seeger-Str. 9, D-55129 Mainz. Reto: wolfgang.schwanzer@esperanto.de.

  • Hispana: Kataluna Esperanto-Asocio, Apartat 1008, E-08204 Sabadell (Caixa d'Enginyers, 3025 0001 15 1433398158; IBAN ES54 3025 0001 1514 3339 8158). Reto: v.sole@esperanto.cat.

  • Hungara: HEA, HU-1146 Budapest, Thököly út 58-60. II/209. Poŝtkest-adreso: HU-1368 Budapest, Pf. 193. Telefonnumeroj: 36/70/932-7465, 36/70/932-7464. Reto: hungario@gmail.com, www.esperantohea.hu.

  • Irlanda: Esperanto-Asocio de Irlando, 9 Templeogue Wood, Dublin 6W. Reto: noviresp@eircom.net.

  • Islanda: Islanda Esperanto-Federacio, Pósthólf 1081, IS-101 Reykjavík. Reto: esperant@ismennt.is.

  • Itala: Itala Esperanto-Federacio, Via Villoresi 38, I-20143 Milano (pĉk.: 37312204). Reto: feisegreteria@esperanto.it.

  • Japana: Japana Esperanto-Instituto, Wasedamati 12-3, Sinzyuku-ku, Tokio 162-0042. esperanto@jei.or.jp.

  • Kanada: Kanada Esperanto-Asocio, p/a Raymond Brisebois, kasisto, 776 Milbank Dr., London, ON Canada N6E 3L4. Reto: rjlbca@yahoo.ca.

  • Korea: Korea Esperanto-Asocio Gangbyeon hansin core B/D, 1601 ho, 350 Mapo-dong Mapo-gu, Seoul 121-703. Reto: kea@saluton.net.

  • Kostarika: Hugo Mora, Apartado 606-1250, Escazú. Reto: miaumiau@ice.co.cr

  • Kroata: Kroata Esperantista Unuiĝo, Sveti Duh 130, HR-10000 Zagreb. Reto: marija.belosevic@zg.t-com.hr.

  • Latva: Margarita Zelve, str. Rupniecibas 35-13, Riga, LV-1045, Latvio. Tel.: +371 6407174. Reto: Margarita@rsu.lv.

  • Litova: Laimius Strażnickas, LEA, a.k. 178, LT-01003 Vilnius-C, Litovio. Reto: laimiuslt@gmail.com.

  • Luksemburga: LEA, 1 rue de Kehlen, 8394 Olm (pĉk.: CCPLULL IBAN LU50 1111 0089 3612 0000). Reto: wickler.albert@gmx.net.

  • Norvega: Eldonejo Esperanto A/S, Olaf Schous vei 18, 0572 Oslo 5. Reto: inform@esperanto.no.

  • Nov-Zelanda: David Dewar, PO Box 35-849 Browns Bay, Auckland 0753. Reto: gddewar@ihug.co.nz.

  • Pola: Danuta Leyk, ul. Miedzyborska 117 m 8, PL-04-013 Warszawa, konto 06-1020-1156-0000-7102-0036-6328 ĉe PKO BP XV O/Wwa. Reto: dankal@epf.pl.

  • Portugala: Portugala Esperanto-Asocio, R. Dr. Joao Couto 6, r/c A, P-1500-239 Lisboa. Reto: portugala@esperanto.web.pt.

  • Ruslandaj:

  ••• Halina R. Gorecka, RUS-236039 Kaliningrad, ab. ja. 1248, Ruslando. Reto: sezonoj@gazinter.net.

  ••• Mikaelo Ĉertilov, Titova, 6-24, RU-606211 Liskovo, Nijhegorodskaja obl., Rusio. Tel.: (929)0452654. Banko: "Raiffeisen bank", konto N.: 40817810801000989447. Reto: mikaelo.che@gmail.com.

  • Serba: Zoran Čirić, Branka Miljkoviča 14, 18000 Niš, tel. +381-18-522 582, poŝtel. +381-63-7200 616. Reto: zciric@eunet.rs.

  • Slovaka: Stano Marček, Zvolenská 15/11, SK-3601 Martin. Reto: stano.marcek@gmail.com.

  • Slovenaj:

  ••• Višnja Branković, Via Parini 5, I-34129 Trieste. Reto: visnja.brankovic@os.htnet.hr.

  ••• Kroata Esperantista Unuiĝo, Sveti Duh 130, HR-10000 Zagreb. Reto: marija.belosevic@zg.t-com.hr.

  • Sud-Afrika: Colin Beckford, C2 Plaza Hill, 3 Bower Road, Wynberg, 7800. Reto: cbeckford@telkomsa.net.

  • Sveda:Sveda Esperanto-Federacio, c/o Leif Holmlund, Kagevägen 40B, LGH 1303, S-931 38 Skelleftea. Reto: leif.holmlund@telia.com.

  • Svisa: Christoph Scheidegger, Im Schleedorn 6, CH-4224 Nenzlingen, ĝirkonto 40-52 612-7 Basel. Reto: ch_scheidegger@bluewin.ch.

  • Usona: ELNA, P.O. Box 1129, El Cerrito, CA 94530. Tel.: +1 510 653 0998, Fakso: +1 510 653 1468. Reto: elna@esperanto-usa.org

  


  Kolofono de la magazino MONATO


  MONATO, internacia magazino sendependa pri politiko, ekonomio kaj kulturo en la internacia lingvo Esperanto; fondinto: Stefan Maul; 36a jarkolekto; aperas principe la 15an de ĉiu monato, escepte de aŭgusto; abontarifo varias laŭlande.

  

  MONATO havas 126 korespondantojn kun kunlaborkontrakto en 43 landoj kaj abonantojn en 68 landoj; ; aperas nur originale en Esperanto verkitaj artikoloj (ne tradukoj); ekzistas kaseda kaj komputila versioj de MONATO por blinduloj, mendu ilin pagante 15,40 EUR al UEA, konto robm-b.

  La enhavo de la artikoloj ne nepre kongruas kun la opinio de l' eldonejo; artikoloj el MONATO povas esti libere kopiitaj aŭ tradukitaj por nekomercaj celoj, se oni mencias la fonton.

  

  eldonejo:

  Flandra Esperanto-Ligo, Frankrijklei 140, 2000 Antwerpen, Belgio; telefono: + 32 3 234 34 00, Skype: fel-monato; retpoŝto: eldonejo@monato.net; valida anonctarifo: n-ro 9; kompostita, presita kaj vinktita en la eldonejo.

  

  reta versio: www.monato.net


  [image: ]

  

  sociaj retejoj:

  • Twitter: @FEL_Antverpeno

  • Facebook: http://eo-eo.facebook.com/revuo.Monato

  • Ipernity: http://flandra_esperanto-ligo.ipernity.com

  

  ĉefredaktoro:

  Paul Gubbins, 3 Arden Court, Mossley, CW12 3JH Congleton, Cheshire, Britio. Rete: chefredaktoro@monato.net.


  reviziantoj:

  Hèctor Alòs i Font, Edmund Grimley Evans, Jens S. Larsen, Rob Moerbeek, Brian Moon, Anna kaj Mati Pentus, Alexander Shlafer.

  

  redakcia sekretario:

  Paul Peeraerts.

  

  grafiko:

  Ferriòl Macip (papera kaj PDF-versioj), Paul Peeraerts (aliaj versioj).

  

  redaktoroj:

  • Arto: Claude Nourmont-Moon, 2 Om Kläppchen, L-5682 Dalheim, Luksemburgo. Rete: arto@monato.net.

  • Ekonomio: Roland Rotsaert, Marie Popelinplantsoen 3 - bus 0402, B-8000 Brugge, Belgio. Rete: ekonomio@monato.net.

  • Eseoj: Sendu al la koncerna redaktoro, depende de la temo.

  • Hobio: Evgeni Georgiev, Porzellangasse 25/41, 1090 Vieno, Aŭstrio. Rete: hobio@monato.net.

  • Komputado: Edmund Grimley Evans, 2 Comfrey Court, Cambridge, Britio CB1 9YJ. Rete: komputado@monato.net.

  • Leteroj: leteroj@monato.net.

  • Libroj: Boris Kolker, 6755 Mayfield Rd, Apt 312, Cleveland, OH 44124, Usono. Telefono 440-646-1482. Rete: libroj@monato.net. Noto: Librorecenzojn oni ne sendu al la redaktoro proprainiciate. La kunlaborantoj ricevos la librojn kaj la recenzopetojn de la eldonejo.

  • Lingvo: Roberto Pigro, Griva Digeni 1A (St Mary's), CY-3031 Limassol, Kipro. Rete: lingvo@monato.net.

  • Medio: medio@monato.net.

  • Moderna vivo: Paul Gubbins, 3 Arden Court Mossley, CW12 3JH Congleton, Cheshire, Britio. Rete: moderna_vivo@monato.net.

  • Noveloj kaj Poezio: noveloj@monato.net.

  • Politiko: Paul Gubbins, 3 Arden Court Mossley, CW12 3JH Congleton, Cheshire, Britio. Rete: politiko@monato.net.

  • Scienco: Roberto Pigro, Griva Digeni 1A (St Mary's), CY-3031 Limassol, Kipro. Rete: scienco@monato.net.

  • Spirita vivo: Gerrit Berveling, Van Vredenburchweg 435, NL-2284 TA Rijswijk, Nederlando. Rete: spirita_vivo@monato.net.

  • Turismo: Evgeni Georgiev, Porzellangasse 25/41, 1090 Vieno, Aŭstrio. Rete: turismo@monato.net.



  El mia vidpunkto


  Ni estas Charlie


  Ne necesas ĉi tie skizi la hororojn, kiuj trafis dum merkreda mateno en Parizo redakcianojn de la franca satira magazino Charlie Hebdo. Raportoj kaj filmeroj ekplenigis amaskomunikilojn kaj interretajn forumojn nur minutojn post la atenco, kiu lasis 12 homojn mortaj, inkluzive de policanoj, kaj plurajn aliajn vunditaj.


  Reagis ŝokite kaj naŭzite ne nur politikistoj kaj ĵurnalistoj, pro atako kontraŭ libera esprimado kaj do kontraŭ fundamento de la demokratia socio, sed ankaŭ ordinaraj civitanoj en urboj kaj en kaj ekster Francio. Ilia mesaĝo, diversmaniere esprimata, sed esence unuvoĉa: Armiloj ne malakrigu niajn krajonojn.


  Kio trairis la mensojn de la teroristoj, malfacile diveneblas, eĉ malpli facile kompreneblas, kaj neniel pardoneblas (krom, eventuale, en la ĉielo, misagordita, tordita, je kiu verŝajne kredas la murdistoj). Laŭraporte, unu el la atencantoj, Cherif Kouachi, 32, jam kondamnita en la 2000aj jaroj al 18-monata enkarcerigo, ĉar li helpis sendi militistojn al Alkaido en Irako, diris dum la proceso, ke laŭ islamaj sanktaj tekstoj estas devigaj kaj ĝihado kaj memmortigo.


  Jen, ŝajne, homo fie influata de religiaj tekstoj interpreteblaj ajnmaniere, ne nur de ekstremaj kaj fanatikaj imamoj kaj aliaj predikantoj. Do, jes, en la pariza atenco eblas aŭdi venĝon (kiel anoncis mem la teroristoj) kontraŭ karikaturistoj, kiuj primokis profeton neprimokendan; eblas vidi enmiksiĝon de okcidentaj landoj en mez-orientaj aferoj, kiuj – malgraŭ nafto – ilin ne koncernas; eblas flari frustriĝon kontraŭ okcidenta mondo pli kaj pli preta kulpigi fremdulojn, enmigrintojn, pro ekonomiaj kaj aliaj krizoj.


  Tamen ne eblas eviti la respondecon de religio. Kiel supre dirite, religiaj tekstoj diversmaniere interpreteblas. Do senkulpigoj de islamanoj (kaj nepras memori, ke nur eteta elcentaĵo da samkredanoj atencas, murdas, ĝihadas), ke la teroristoj misinterpretas t.n. noblajn tekstojn, ke ili ne estas veraj islamanoj, nur ĝis difinita grado kontentigas.


  Islamanoj mem elradikigu ekstremismon el siaj moskeoj kaj lernejoj. Nepras, ke ordinaraj islamanoj agu ne nur surstrate solidare kun aliaj „charlie-oj” sed ankaŭ en siaj preĝejoj, komunumoj, eĉ familioj.


  Kiel pepis la verkisto Salman Rushdie, mem celo en 1989 de islama murd-minaco pro sia libro Satanic Verses, „respekti religiojn nun signifas timi religiojn”. Alivorte, necesas pli sisteme, honeste kaj kuraĝe alfronti religiajn kredojn kaj, se necese, atentigi pri mankoj kaj misoj.


  Efektive tion jam faris la teroristoj. Kriante post la sangoverŝado „Allahu Akbar” (pli malpli „Gloras dio”), ili pleje malglorigis sian dion kaj, verdire, senhonorigis sian profeton oble pli efike ol faris la karikaturistoj de Charlie Hebdo.


  Samtempe, tamen, ili nutris la antaŭjuĝojn de rasistoj kaj dekstremuloj, kiuj timas malfortigon de tradiciaj kulturoj kaj moroj. Jam antaŭ la atenco en Parizo surstrate manifestaciis en Dresdeno, Germanio, t.n. patriotaj eŭropanoj kontraŭ la islamigo de la okcidento. Post la atenco laŭtiĝis la voĉoj de naciistaj politikistoj kiel Marine Le Pen en Francio kaj Nigel Farage en Britio.


  Jen la danĝero. Ne fanatikuloj, frenezuloj, malstabiligos nian socion, sed ni mem, aŭ niaj politikistoj. Ili nianome postulos pli da sekureco, pli da sekreteco, pli da kontroloj, por nin „defendi”, samtempe forigante aŭ nuligante ĝuste la valorojn, kiujn volas protekti la t.n. patriotoj. Eble tion scias la teroristoj kaj iliaj predikantaj, imamaj mastroj. Eble ĝuste tion ili celas.


  La eventoj en Parizo denove emfazas la bezonon pri libera, malferma gazetaro. Evidente, la murdoj ne silentigos ĵurnalistojn – plejparte obstine kuraĝaj, fiere sendependaj.


  Ankaŭ MONATO, feliĉe ne alfrontita al la danĝeroj, al kiuj estas elmetitaj la redakcianoj de Charlie Hebdo, aŭdigos sian voĉon por krei pli liberan, pli justan, pli internacian mondon. Tiel ni daŭre montros, ke ankaŭ ni estas Charlie.


  
    Paul GUBBINS
  


  ĉefredaktoro de MONATO [image: ]


  Leteroj


  Absoluta miskompreno ...


  ... pri la koncepto kaj faktaro „scienco” montriĝas en la titolo „Scienco kaj religio kunfluu, ne kverelu” de la artikolo de García Fumero (MONATO 2014/4, p. 23-24). Efektive, scienco absolute indiferentas pri ĉia esplorvojo fremda al tiu de scienco mem kaj absolute fajfas pri ia alivoje fiksita celo aŭ rezulto. Ja tre povas okazi, ke religio kverelas kun religio, scienco kun scienco, eĉ religio kun scienco. Sed se scienco kverelas kun religio, jen ĝi ĉesas esti scienco.


  
    Antonio Alonso NÚÑEZ
  


  
    Hispanio
  


  Luksa liko


  Kion pensi pri eta lando, kiu enspezas multegan monon pro la fakto, ke oni senĝene allogas entreprenojn, kreante por ili specialajn individuajn „impostajn ŝparmodelojn”, eĉ se tiuj entreprenoj agas kaj perlaboras gajnon ĉefe en aliaj landoj, kie ili preskaŭ nenian imposton pagas?


  Nu, vi verŝajne parolas pri senĝena kaj maldeca „parazito”, kiu certe per propraj fortoj ne povus pagi siajn altajn salajrojn al siaj enlandaj instruistoj aŭ oficistoj. Nun riveliĝis do – pro bona, preciza enketa ĵurnalismo – la vero, kaj, tute prave, la mondo protestas.


  Fine estas nun la unika ŝanco krei akcepteblan, pli honestan kaj pli justan eŭropan, eventuale eĉ mondan solvon por tiu problemo de evidenta maljusteco. Kaj mi certas, ke nia luksemburga eksŝtatministro Jean-Claude Juncker [ĵoklód junker] kaptos tiun okazon por postuli kaj fine kunkrei pli justajn impostajn kondiĉojn tutmondajn. Tio certe tute ĝenerale ankaŭ kredindigos la komunan eŭropan politikon tiom necesan!


  
    Albert WICKLER
  


  
    Luksemburgo
  


  Duobla diasporo


  Legante la publikigitan version de mia artikolo pri la referendumo en Skotlando (MONATO 2014/11), mi konstatis, kun granda surprizo – kaj iom da konsterno –, ke iu redaktoro transloĝigis min, kaj supozeble mian ŝokitan edzinon al Norda Irlando. Kvankam ni havas bonajn geamikojn en tiu teritorio, ĝi estas la lasta loko en la mondo, kie ni iam intencis loĝi. Nia aktuala hejmo troviĝas en la Irlanda Respubliko. Kiel konvinkitaj apogantoj de la respublika politika sistemo, ni antaŭ longe decidis resti ĉi tie ĝis la tago, kiam Skotlando iĝos libera, sendependa respubliko. Parenteze, ni ambaŭ estas anoj de la daŭre kreskanta Skota Nacia Partio.


  
    Garbhan MACAIODH
  


  
    Irlanda Respubliko
  


  Ŝajne la tuta pinta stabo de MONATO bezonas tujajn ripozon kaj feriojn. Post kiam la ĉefredaktoro transloĝigis la estimatan kunlaboranton al Norda Irlando (MONATO 2014/11, p. 9), la redakcia sekretario persiste kaj dufoje resendis lin al Skotlando (MONATO 2014/12, p. 6). La du redaktoroj nun solene promesas pli bone parkerigi la adresojn de ĉiuj abonantoj!


  Ni emfazu la komunajn ecojn


  Dankon al ĉiofaranto Mireille Grosjean pro la klariga artikolo (MONATO 2015/01, p. 9) pri Svislando. Tamen iritas min la ĉiama emfazo pri la diferenco inter latindevenaj kaj germandevenaj kulturoj, emfazo kiu nutras la kreskantajn naciismajn tendencojn en nia socio. Unue, inter kulturoj (kaj aliaj fenomenoj) neniam ekzistas nigrablanka aparteco. Temas ĉiam pri laŭpaŝa transiro. Due, ju pli oni emfazas tiun limon des pli kreskos la abismo inter ambaŭ. Mi preferas emfazi la komunajn „neŭtrale homajn” ecojn de ĉiu kulturo.


  
    Piet GLORIEUX
  


  
    Belgio
  


  Malkontentaj brazilanoj


  En la artikolo Post venko – dialogo (MONATO 2014/12, p. 9), kiu komentas la venkon de Dilma Rousseff, la aŭtoro diras, ke la koalicio de la reganta „Partio de la Laboristoj” prezentis pozitivajn 12-jarajn atingojn, favore al la brazila popolo, sed la konservativaj amaskomunikiloj malavare subtenis la moralisman tezon de la opozicio, kontraŭ la prezidantino Dilma kaj kontraŭ la eksprezidanto Lula.


  La problemo estas, ke la „Partio de la Laboristoj” (la partio de Dilma kaj Lula) estas implikita ĝisoste en diversaj koruptaj skandaloj, eĉ en la plej granda brazila entrepreno „Petrobras”, kaj la amaskomunikiloj nur faras sian rolon, t.e. denunci tiujn koruptaĵojn. Laŭ esploroj, Dilma kaj Lula konis tiujn koruptaĵojn, sed ili asertas la malon. Lula eĉ diris ke „nenio okazis”. Tial, kvankam Dilma estas reelektita, multaj brazilanoj estas malkontentaj pri la aktuala registaro en Brazilo, kaj pri la aktuala prezidantino.


  
    Rogério GUTTIERRES
  


  
    Brazilo
  


  Konvertiĝo?


  Iom mirigite mi konstatas, ke Ipfelkofer en Ne interveni signifas ne solvi (MONATO 2014/12, p. 11) ne iel senkulpigas la rigoran islamisman fervoron de IS-batalantoj en la konkeritaj teritorioj kaj eĉ koncedas, ke „Turkio subtenis kontraŭkurdajn atakojn en Sirio”. Mi memoras, ke la aŭtoro en antaŭaj kontribuoj kompreneme kaj konsente jesis la aktualan enkultur-ig/–iĝon de orientaj vivmanieroj en meza Eŭropo. Sed fronte al radikalaj islamismaj junuloj kun eŭropaj pasportoj vojaĝantaj en la „sanktan militon” kaj sangomakulite revenantaj al Rejno, Sejno kaj Tamizo, li evidente fariĝis pli prudenta.


  La dua parto de la artikolo provas komprenigi la diversajn interpretojn de la nocio ĝihado en Korano. Sed tio jam estus alia artikolo, prefere skribota de fakulo. Se ĉiuj homoj jam estus adoptintaj la konsilon de Hillel, transdonitan de L. L. Zamenhof en lia homaranismo („Kion vi ne volas, tion ne faru al aliulo”), tiam la mondo ne plu devus diskuti pri interpretadoj de diversaj „sanktaj skriboj” kaj ties transformadoj en realan vivon.


  
    Franz-Georg RÖSSLER
  


  
    Germanio
  


  La rubriko „Leteroj” estas malferma por koncizaj (maksimume 150-vortaj) reagoj de abonantoj pri aktualaĵoj kaj pri artikoloj aperintaj en Monato. La redakcio faras propran elekton, post lingva kaj stila polurado. Letero, ankaŭ reta, estu subskribita per la nomo, kompleta stratadreso kaj telefonnumero. Per la sendo de la letero la aŭtoro donas sian permeson publikigi ĝin en la papera kaj en la ciferecaj versioj de Monato. Leteroj por publikigo estu senditaj al leteroj@monato.net.


  Politiko


  OPINIO


  Ĉu savi la kristanan okcidenton?


  Fenomeno aktuala en Germanio estas la tiel nomata Pegida. Tiu vorto estas akronimo el vortoj, kiuj signifas en Esperanto „patriotaj eŭropanoj kontraŭ la islamigo de la okcidento”.


  Pegida estiĝis en Dresdeno, kiel movado por savi la eŭropan identecon. Bone, sed kia identeco? Okcidenta germano povas demandi sin, kial precipe homoj en la iama Germana Demokrata Respubliko, tiam 90-elcente ateista, sentas bezonon savi Eŭropon, do kristanan kulturon dumiljaran.


  Se ili defendus sian gloran socialisman pasintecon, la okcident-germano pli bone komprenus. Sed temas pri io tute alia, kio urĝis surstraten pli ol 18000 tiel nomatajn patriotojn.


  Tiuj homoj, harditaj en la liberiĝo el komunisma regado, taksas sin nun premataj pro la islama konkero de ilia lando, eĉ de la tuta Eŭropo. Ili supozas, ke ekzemple la germana ŝtato multe pli subtenas enmigrintojn el islamaj ŝtatoj, multe pli favoras tiujn novajn loĝantojn, ol siajn malnovajn civitanojn.


  Se germano malcedas al la instancoj eĉ nur cendon ŝuldatan, la ulon oni konsiderinde punas. Se islamano (nun eĉ aŭtenta germano) vojaĝas al Sirio por murdi en „sankta milito”, oni diskutas, kiel tiun oni revene akceptu.


  Kristanaj insignoj juĝejo-decide malaperas el lernejoj, dum are kreskas minaretoj. Tio verŝajne la dresdenanojn ne tro koncernas. Ili volas resti, kiaj iam estis la praavoj. Ili tamen lernu, ke neniam revenos tempoj tiaj.


  La politika problemo konsistas en tio, ke instancoj ne volas kompreni, ke ekzistas bezono, ĉe la aŭtenta loĝantaro de Germanio, ne nepre tro rapide adaptiĝi al la kutimoj de la nove alvenintoj. Ili, kiel impostpagantoj kaj „veraj indiĝenoj”, nur atendas respekton por la propra vivmaniero kaj la orelon de elektitaj politikaj reprezentantoj.


  Sed politikistoj taksas ĉiun, kiu ne permesas enkestigi sin en la kategorion „senpripensa, bonkora, mondmalferma, optimisma, futurcela civitano”, kiel aĉan dekstrulegon, naziemulon. Ili degnas rigardi ilin kiel „misgvidatajn estulojn plibonigendajn”. Laŭte kaj unuflanke la gazetaro kaj la televido-stacioj akompanas tiun kampanjon.


  Pegida certe apartenas al tiuj ksenofobiaj trajtoj ekzistantaj ĉiam kaj ĉie ajn. Sed ĝiaj argumentoj meritas almenaŭ seriozan kaj racian traktadon, ĉar fobio ne nepre identas kun malamikeco kaj mensa malsaneco.


  Kelkajn tagojn post la tiel nomataj pegidaj manifestacioj en Dresdeno okazis la murdoj en Parizo de redakcianoj de la franca satira magazino Charlie Hebdo. La politikistoj tuj ekpolitikumis laŭ la konata maniero, avertante, ke oni, ekzemple Pegida, ne politikumu per la evento.


  
    Franz-Georg RÖSSLER
  


  
    korespondanto de MONATO en Germanio

  JAPANIO


  Plue dekstren


  Du trionojn de la seĝoj en la japana ĉambro de deputitoj gajnis post elektoj en decembro 2014 la registara Liberal-Demokratia Partio (LDP) kun sia koalicia partnero Komeito.


  La elektoj okazis, por ke la ĉefministro Abe Sinzo demandu la popolon, ĉu ĝi subtenas lian ekonomian politikon, precipe jam faritan decidon prokrasti altigon de aldonvalora imposto de 8% al 10% ĝis aprilo 2017.


  Tamen, ĉar la registaraj partioj jam disponis pri absoluta majoritato en la parlamento, ne necesis elektoj. Sed tiel Abe akiris pliajn kvar jarojn da regado, evitante diskuton pri nefavoraj aspektoj de sia politiko de la lastaj du jaroj.


  
    Atingoj
  


  En tiu ĉi periodo li sukcese disigis la nacian opinion. Ekzemple li pliigis la kvanton de mono en la merkato kaj abunde elspezis pro publika investado. Dume malaltiĝis la valoro de la nacia valuto. Krome li enkondukis leĝaron por protekti ŝtatajn sekretojn kaj tiel limigis la popolan rajton informiĝi pri sekurecaj kaj aliaj aferoj.


  Aliaj tiklaĵoj akre diskutataj: efektiva ŝanĝo de la konstitucio por agnoski la rajton pri komuna memdefendado nur per kabineta decido (kiu ebligus al Japanio militi kune kun Usono); plua dependo de nuklea energio kaj refunkciigo de nukleaj centraloj, kontraŭ la volo de la plimulto de la popolo; intervenoj en raportoj de amaskomunikiloj kaj enpostenigo de Abe-subtenanto kiel ĉefo de la publika elsendo-asocio.


  
    Balotsistemo
  


  Danke al ok fragmentaj opoziciaj partioj kaj al unuvica majoritata balotsistemo venkis LDP, gajnante 76% de la seĝoj per 48% de la voĉoj. Tamen nepras memori, ke nur 52% de la balotrajtigitoj fakte voĉdonis. Tio montras, ke la subtenantoj de LDP nombras nur ĉirkaŭ 25% de la rajtigitoj.


  La venko ebligos al Abe ekmarŝi por plenumi longtempe nesolvitan projekton: denove havigi al la popolo „veran kaj belan Japanion”, laŭ li perditan pro la mondmilita malvenko, sekva okupado fare de Usono kaj postmilita agado de maldekstruloj.


  Baldaŭ oni ekdiskutos ŝanĝojn rilate la konstitucion altruditan, laŭ Abe, de Usono. Jam LDP publike proponis amendon por limigi la pacismon kaj bazajn homajn rajtojn entenatajn en la nuna konstitucio.


  
    ISIKAWA Takasi
  


  
    korespondanto de MONATO en Japanio

  OPINIO


  Rumanio post 25 jaroj


  Pasis kvaronjarcento post la t.n. revolucio (reĝimŝanĝo) en Rumanio, kaj oni povas pripensi la bonajn kaj la malbonajn ŝanĝojn en la vivo de la plimulto.


  Eble pli multnombras la bonaj ŝanĝoj. Oni povas aĉeti ĉion en plenplenaj vendejoj (se oni havas monon). Oni povas rigardi multajn televidajn kanalojn (filmojn plenajn de agresemo kaj seksumado). Oni povas legi ĉiuspecajn gazetojn kun ĉiuspecaj opinioj, oni havas Interreton; en sociaj retejoj oni povas esprimi opiniojn (ankaŭ trompi aliajn homojn, ŝteli monon helpe de Interreto).


  Krome oni rajtas manifestacii eĉ kontraŭ la registaro (rezulto malcerta). Gejunuloj povas lerni eksterlande, se ili havas riĉajn gepatrojn. Sed ankaŭ la gefiloj de malriĉuloj povas lerni en itala, franca aŭ brita lernejo, se ili estas kun gepatroj, kiuj laboras en la koncernaj landoj.


  En Rumanio post la reĝimŝanĝo la plej multaj fabrikoj estis privatigitaj aŭ fermitaj: tiel miloj da laboristoj perdis siajn laborlokojn. Gejunuloj iras eksterlanden por labori (aŭ almozpeti, ĉefe ne bone edukitaj romaoj). Homoj pli ol 40-jaraĝaj, kiuj ne trovas laboron, vivtenas sin mizere per ŝtata monhelpo kaj per okazaj taglaboroj, se ili ne trovas eksterlande sezonan laboron, ekzemple en agrikulturo.


  Ne pasas monato sen tragika novaĵo en la televido. En Italio, kie laboras miloj da rumanoj, estas murdita virino, kiu havas infanojn en Rumanio. Sed en preskaŭ ĉiuj landoj, ne nur Italio, kie vivas rumanoj, okazas murdoj. La viktimo ofte estas virino, patrino.


  Laŭ statistiko ekzistas en Rumanio nuntempe ĉirkaŭ 350000 infanoj „postlasitaj” pro eksterlande laborantaj gepatroj. Aliaj 400000 infanoj spertis aŭ spertas dum pli-malpli longa tempo la foreston de eksterlandaj gepatroj. Al tiuj infanoj ne mankas materiaj bonoj: la gepatroj sendas monon, donacojn, parolas kun la idoj per Skajpo, sed mankas la ĉeesto gepatra.


  Multaj postrestantaj infanoj estas prizorgataj de avino aŭ alia parenco. Iuj estas solaj, aliaj en institucioj. Laŭ opinio-esploroj, ĉirkaŭ duono de la gelernantoj post la fino de la studjaroj deziras eksterlande labori.


  Kion do faris la novaj politikistoj, kiuj ekregis post la ekzekuto de la geedzoj Ceaușescu? Ekaperis post la reĝimŝanĝo klaso de riĉeguloj, el kiuj kelkaj nun estas arestitaj pro korupto, dum pligrandiĝis la nombro de malriĉuloj.


  Antaŭ 25 jaroj ĉiu havis sekuran laborlokon kaj iamaniere vivis, eĉ se malriĉe, en malbone hejtataj, malbone lumigataj domblokoj. Oni vojaĝis per malpuraj, plenplenaj aŭtobusoj, spektis televidon tage nur du horojn, ne rajtis esprimi malkontenton pro vivkondiĉoj, pro manko de libereco. Estis malfacile akiri pasporton por vojaĝi eksterlanden, kaj eĉ tiam precipe nur en t.n. „socialismajn” landojn.


  Ne estas dezirinde reveni al tia epoko, sed tamen ... Kaj nun, post la prezidantiĝo de Klaus Iohannis (MONATO 2015/1, p. 6), la popolo de Rumanio komencis denove esperi pri bonaj ŝanĝoj (eĉ se la lastan fojon mortis la espero).


  
    Lenke SZÁSZ
  


  
    korespondantino de MONATO en Rumanio

  Luksaj butikoj en Bukareŝto. Sed multaj homoj vivas mizere per ŝtata monhelpo kaj ne povas permesi al si la luksaĵojn. Foto: PAŬL PEERAERTS

  „Monument istoric”, historia monumento en la malnova parto de Bukareŝto. Mono por protekti la monumenton ne estas. Foto: PAŬL PEERAERTS

  25 jaroj post la diktaturo Rumanio ankoraŭ estas malriĉega lando. Foto: PAŬL PEERAERTS


  INTERNACIAJ RILATOJ


  Intertraktoj interrompitaj


  Interrompitaj estas diskutoj en Vieno inter Irano kaj la grupo 5+1 (Usono, Britio, Francio, Rusio, Ĉinio + Germanio) pri la pridisputata irana nuklea programo. Pliaj interparoloj okazos antaŭ la fino de junio 2015.


  Intertempe plu validas provizora traktato, laŭ kiu Irano povos ĉiumonate uzi 700 milionojn da usonaj dolaroj el siaj frostigitaj kontoj. Tamen laŭ okcidentaj diplomatoj nepras subskribi politikan traktaton antaŭ la 1a de marto 2015.


  Traktato tia, laŭ la usona prezidanto Barack Obama, povus ŝanĝi la rilatojn inter Irano kaj la cetera mondo. Ĝi povus ankaŭ ebligi kunlaboron kontraŭ la ĝihadista t.n. Islama Ŝtato en Irako kaj Sirio.


  
    Centrifugiloj
  


  Restas profundaj diferencoj inter la starpunktoj de Irano kaj de la aliaj ses ŝtatoj. Unu el la gravaj punktoj estas la nombro da centrifugiloj, kiujn Irano estonte rajtos uzi. Ĉi-momente estas instalitaj 19000, el kiuj 10000 estas ekspluatataj. Usono postulas redukton al 4500 centrifugiloj.


  Kontraŭe Irano postulas rapidan forigon de la internaciaj sankcioj. Okcidento insistas pri iompostioma forigo, por reteni premilon kontraŭ Teherano. Fine estas pridisputata la daŭro de funkciado de la traktato. Okcidento postulas ĝis 20 jaroj, Irano nur ĝis kelkaj jaroj.


  
    Evgeni GEORGIEV
  


  
    korespondanto de MONATO en Vieno

  ORIENTA AZIO


  Frido-kunsido


  Frida kaj senrida: jen la etoso dum la unua interparolo inter la japana ĉefministro Abe Shinzo kaj la ĉina prezidanto Xi Jinping. Kunsidis la du gvidantoj de la najbaraj landoj en Beijing en novembro 2014. Jen la unua vizito de Abe en la ĉina ĉefurbo post du jaroj kiel japana ĉefministro.


  La kunsido tamen daŭris nur 25 minutojn. Raportite estas, ke precipe Xi ne respondis la afablajn vortojn de Abe, kaj turnis sian rigardon for de li.


  
    Sanktejo
  


  Eviti vizitojn kaj interparolojn funde enradikiĝis en la historio de la du landoj. Temas ĉefe pri teritoriaj disputoj. En decembro 2013 Abe vizitis la sanktejon Yasukuni, kie oni apoteozas militomortintojn kaj aldone militokrimulojn. La vizito incitis la koleron de Ĉinio kaj Koreio.


  La situacio rilate Koreion preskaŭ samas. Ankaŭ ekzistas disputo pri teritorio kaj pri la tiel nomataj konsolvirinoj disponigitaj al la japana armeo. La malvarma interrilato maltrankviligas Usonon, al kiu ambaŭ estas gravaj koaliciaj landoj.


  
    Konferenco
  


  Tial prezidanto Obama intervenis en marto 2014, okaze de pinta konferenco pri nuklea sekureco en Hago, Nederlando. Kunsidis Obama, Abe kaj la korea prezidanto Park Geun-hye. Tiam la sinteno de Park estis flegma. Abe salutis ŝin en la korea, sed ŝi nek respondis nek ridetis.


  La tri najbaraj aziaj landoj, havantaj interplektitajn ekonomiajn kaj kulturajn rilatojn, ne povas pluiri sen interparoloj kaj vizitoj inter siaj gvidantoj: nur Xi kaj Park normale interrilatas.


  Por ili, tamen, montri mildan sintenon al Abe denove fajrigos naciisman koleron en la koncernaj landoj. Baldaŭa pliboniĝo de la diplomataj rilatoj ne estas atendebla. Do anstataŭ fajro restos frosto en orienta Azio.


  
    ISIKAWA Takasi
  


  
    korespondanto de MONATO en Japanio

  ĜIHADO


  Kalaŝnikovoj kaj koranoj


  Almenaŭ 200 junaj islamanoj el Albanio, Kosovo kaj Makedonio iris militi en Sirio. Kelkdeko da ili jam estas mortigitaj.


  La registaroj komencis interesiĝi pri la militistoj jam en 2013. Tiam estis arestitaj kelkaj ekstremistoj. En 2014 la parlamentoj aprobis leĝon, kiu malpermesis propagandi kaj partopreni ĝihadon en Sirio. Pluraj ĝihadistoj revenis al sia patrujo.


  Albana reveninto raportis, kiel li veturis al Instanbulo kaj tie pagis 80 eŭrojn por busi al la landlima urbo Rehanlia. Tie, en regiono malsevere kontrolata, eblis senprobleme transpasi la falintajn pikdratojn.


  
    Spionoj
  


  La ĝihadistoj celis la urbon Alepo, antaŭ ol iri al la fronto. Tamen necesis atendi, ĉar la teroristoj, timante spionojn, rigore kontrolis la identecon, inkluzive de la pasporto, de la volontuloj.


  Sekvis trejnado, konsistanta el studado de Korano kaj uzado de kalaŝnikovoj. Poste la albanoj militis kun Alkaido-grupo, aŭ kun turka ekstremisma grupo Murat Gezenler.


  Ili nun militas kune kun trupoj de la tiel nomata Islama Ŝtato de Irako kaj Sirio (ISIS aŭ IS).


  
    Bardhyl SELIMI
  


  
    korespondanto de MONATO en Albanio

  INTERNACIAJ RILATOJ


  Malmulte da progreso


  Kunvenis antaŭ nelonge en Nepalo membroj de la jam 30-jaraĝa Sud-Azia Asocio por Regiona Kunlaboro. La asocio celas kreski laŭ la modelo de Eŭropa Unio, sed malgraŭ multaj promesoj testudas la progreso.


  Malfacile estas kunigi la manojn de la ĉefministroj de Barato kaj de Pakistano. Alia komplikaĵo konsistas en tio, ke ŝajne ankaŭ Ĉinio volas aliĝi, tamen Barato ne montras sin entuziasma. Nun la diversaj popoloj sin demandas, kion fakte faras la asocio.


  
    Navin SHRESTHA/pg

  Fokuse


  SVISLANDO


  Urbo kun forta studemo


  Jen la dua el tri artikoloj, kiuj fokusiĝas pri Svislando.


  
    Inter lago kaj Ĵuraso
  


  Neocomium estas la latina nomo de la urbo Neuchâtel, urbo kun lago kaj 33000 loĝantoj. Situanta 425 m super la marnivelo ĝi pli malgrandas ol la pli alta urbo La Chaux-de-Fonds en Ĵuraso (1000 m). Tamen kun la ĉirkaŭaj vilaĝoj Neuchâtel enhavas la ĉefan parton de la kantona loĝantaro.


  Ĝi estas la ĉefurbo de la kantono Neuchâtel, konata oficiale kiel la Respubliko kaj Kantono de Neuchâtel. Unue francaj familioj, poste la reĝo de Prusujo regis en la regiono (1707-1848). En 1814 la kantono aliĝis al la svisa konfederacio.


  En la montara parto vivis ĉiam nur liberaj homoj, kiuj finfine ribelis kontraŭ la eksterlanda jugo. La kulmino estis la jaro 1848, kiam eksplodis revolucio kaj forpeliĝis la reprezentanto de la prusa reĝo.


  Nuntempe ĉiam pli alte sur la ĵurasa deklivo super Neuchâtel oni konstruas novajn kvartalojn, de kie eblas ĝui perspektivon sur la tegmentoj de la urbo. De la flankoj de la montaro Ĵuraso oni povas ĉefe en aŭtuno admiri grandan parton de la Alpoj. Monto Chasseral, la plej alta kantona pinto, atingas 1550 m.


  
    Kastelo sur monteto
  


  Vizitindaj estas kastelo kaj preĝejo. La kastelo estas la sidejo de la kantona registaro kaj parlamento. La urbo transiris al protestantismo pro Guillaume Farel (1489-1565) kaj do la granda preĝejo collégiale apud la kastelo estas protestanta. En la urbo vidiĝas fontanoj kaj malnovaj domoj en piedir-zonoj.


  Du patriciaj familioj, De Pury (la ĉefa placo de la urbo tiel nomiĝas) kaj DuPeyrou (palaco en francstila parko staras oriente de la centro), riĉiĝis per posedaĵoj en diversaj mondopartoj en la 18a kaj 19a jarcentoj kaj beligis sian urbon. Tamen la tradicia, aristokrata kaj dekstrema Neuchâtel ŝanĝiĝis kaj nun la urba registaro estas centra kaj iom verdula.


  
    Universitato kaj kulturo
  


  En Neuchâtel troviĝas universitato. Dum jardekoj ĝi estis la plej malgranda en la tuta Eŭropo. Tamen multaj studentoj elektas ĝin pro la tiea favora studetoso. En 1975 la universitato kreis Instituton pri Mikrotekniko kaj en 1984 naskiĝis Svisa Centro pri Elektroniko kaj Mikrotekniko. En 2009 kreiĝis ligo inter ĝi kaj la Politeknika Altlernejo de Lausanne.


  La kantona muziklernejo ligiĝas al la muzika akademio de Ĝenevo. Do observeblas emo al kunlaboro kaj kunigado de fortoj. Krome la svisa konfederacio klopodas ne konservi ĉiujn servojn en la ĉefurbo Berno. Pro tio Neuchâtel ricevis la federan oficejon pri statistiko.


  La urbo proponas ankaŭ teatrojn, inkl. de malgrandaj, avangardaj, diversajn muzeojn (pri artoj kaj pri etnologio), koncertejon kaj restoraciojn. Eblas promeni tra apudlagaj parkoj. Naĝejo, stadiono „La Maladière”, kaj sketejo staras je dispono de sportemuloj.


  La aŭtoro Friedrich Dürrenmatt (1921-1990) vivis en Neuchâtel; ankaŭ la hungardevena artisto Viktor Vasarely (1906-1997). Ĉe la universitato profesoris la esperantisto Edmond Privat (1889-1962). En Neuchâtel naskiĝis la psikologo Jean Piaget (1896-1980) kaj la nobel-premiito pri medicino Daniel Bovet (1907-1992).


  
    Mireille GROSJEAN
  


  
    korespondanto de MONATO en Svislando

  Fontano en la mezepoka parto de la urbo Neuchâtel. Foto: MIREILLE GROSJEAN

  La kastelo en Neuchâtel estas la sidejo de la kantona registaro. Foto: MIREILLE GROSJEAN


  Moderna vivo


  SPORTO


  Malmoliĝas la mola vojo


  La esprimo „fenomeno ŭimbeldona” estas konata almenaŭ en Japanio por indiki enlandajn sportistojn venkitajn de eksterlandaj. Ĝi rilatas al la teniso-konkurso ĉiujare okazanta en Wimbledon [ŭimbeldn], Britio, unu el la plej prestiĝaj tenisejoj en la mondo.


  Tamen ĝis venkis ĉe Wimbledon en 2013 Andy Murray [andi m'ri] neniu brito tie sukcesis post la jaro 1936. Do la „fenomeno ŭimbeldona” rilatas al nacilandanoj nekapablaj venki en la propra patrujo aŭ, pli ĝenerale, al indiĝena sporto pli prospera ekster- ol en-lande. Du ekzemploj sin prezentas en Japanio: ĵudo kaj sumoo.


  
    Prezidanto
  


  Ĵudo estas internacia luktosporto kaj olimpika ludo. Ĝi popularas en Eŭropo, Rusio kaj Brazilo. En Francio estas registritaj ĉirkaŭ duonmiliono da adeptoj, duoble pli ol en Japanio. Ankaŭ la rusa prezidanto, Vladimir Putin, estas ĵudo-amanto.


  Ekde 2012 batalartoj estas devigaj studobjektoj en Japanio. Ĉiuj lernantoj inter la aĝoj de 12 kaj 15 jaroj praktikas almenaŭ unu jaron aŭ ĵudon, kendon (japana skermado) aŭ sumoon. Pro relative malalta kosto ĉirkaŭ 70% elektas ĵudon, kiu tamen ne popularas.


  
    Trejnado
  


  Evidentas du kialoj. Origine ĵudo signifas „mola vojo”: tiel eĉ malgranda ludanto povas venki pli grandan rivalon. Tamen nun regas forto, anstataŭ lerto, en ĵudo, kiu farigis ja malmola vojo. Inter 1983 kaj 2010 mortis 114 ĵudo-ludantoj en lernejoj aŭ kluboj: mankas taŭgaj gvidantoj por certigi sekurecon dum trejnado. Por eviti atakojn luktantoj nur ŝanceliĝas kiel dancantaj ursoj. Matĉoj interesas nek ludantojn nek spektantojn.


  Dua kialo rilatas al korupto en la japana ĵuda mondo. Ofte okazis skandaloj rilate al perforto, seks-atakoj, misuzo de subvencioj ktp. Apenaŭ komenciĝis reformoj en la mondo de japana ĵudo. Pro tio la „fenomeno ŭimbeldona”: ĵudo pli furoras ekster ol en Japanio.


  
    Luktejo
  


  Same sumoo, tradicia luktoludo kaj nacia sporto. Simplas ĝia regulo: perdas tiu, kiu estas eligita el rondforma luktejo, aŭ kies korpoparto, escepte de la plando, tuŝas la grundon.


  Ekzistas ĉirkaŭ 700 profesiaj sumoistoj, de trejnatoj ĝis tri grandaj ĉampionoj, el kiuj ĉirkaŭ 40 estas nejapanoj. Sed el ĉirkaŭ 42 altrangaj sumoistoj 16 estas alilandanoj, inkluzive de 10 mongoloj. Ŝajnas, ke mongoloj konkeras la japanan sumoon.


  En Mongolio troviĝas luktoludo simila al sumoo, kaj mongolaj luktantoj, precipe nomad-devenaj, estas tre fortaj. Do la tri plej altrangaj grandaj ĉampionoj estas mongoloj. Tiel, rilate sumoon, eblas paroli malpli pri ŭimbeldoniĝo de la sporto sed pri mongoliĝo.


  
    ISIKAWA Takasi
  


  
    korespondanto de Monato en Japanio

  HOMAJ RAJTOJ


  Kreskas infano-komercado


  Pli ol du miliardoj da homoj ne estas adekvate protektataj de sia landa leĝaro kontraŭ homkomercado, laŭ raporto de la UN-Oficejo pri Narkotaĵoj kaj Krimado (UNODC). Krome maltrankviligas la eta kvanto de krimuloj kondamnitaj pro homkomercado.


  La raporto, prezentita en Vieno, montras, ke unu el tri viktimoj de homkomercado estas infano – pliiĝo de 5% kompare kun la periodo 2007-2010. Knabinoj konsistigas du el ĉiuj tri infanaj viktimoj kaj, kune kun virinoj, ili konsistigas 70% de ĉiuj viktimoj.


  Laŭ Jurij Fedotov, la direktoro de UNODC: „Bedaŭrinde la raporto montras, ke en la mondo ne estas loko, kie infanoj, virinoj kaj viroj trovas sin sekuraj kontraŭ homkomercado.” Cetere la oficialaj donitaĵoj, kiujn komunikis la landaj aŭtoritatoj, malkaŝas la fakton, ke verŝajne la skalo de moderna sklaveco estas multe pli granda.


  
    Ekspluatataj
  


  Ekzistas tra la mondo regionaj diferencoj. Viktimoj en Eŭropo kaj Centra Azio estas ĉefe virinoj sekse ekspluatataj, dum en Orienta Azio kaj la pacifika regiono temas pri laboro deviga. La plimulto de la fluoj de homkomercado estas interregiona: pli ol ses el 10 viktimoj transiras almenaŭ unu ŝtatan limon.


  La raporto emfazas la senpunecon, kiu kiel antaŭe restas serioza problemo: 40 % de la landoj registris malmultajn aŭ neniujn kondamnitajn krimulojn. Laŭ Fedotov: „Eĉ se la plimulto de la landoj krimigus homkomercadon, restus multaj homoj en landoj, kiuj ne plenumas internaciajn normojn por certigi protekton.”


  Li aldonis: „Tio estas ŝanĝenda. Ĉiu lando devas akcepti la UN-konvencion kontraŭ translima krimeco kaj dediĉi sin al la plenumo de ĝiaj klaŭzoj.”


  
    Evgeni GEORGIEV
  


  
    korespondanto de MONATO en Vieno

  EDUKADO


  „Fiŝkaptado” en afrikaj lernejoj


  Instruistoj en Afriko apartenas al la plej malfeliĉaj homoj de la kontinento. Ili laboras ofte dum tri aŭ kvar monatoj sen salajro. Tio signifas, ke multaj instruistoj forlasas la laboron, dum aliaj provas migri al Eŭropo trans Mediteraneon sed survoje mortas.


  Ofte unu instruisto devas prizorgi ĝis 40 lernantojn en unu klaso. La grandeco de la klasoj kaj la ĝenerala manko de instruistoj malbone efikas sur la kvaliton de la instruado. Lernejoj mem aĉas: tegmentoj faritaj el palmfolioj ne esceptas.


  Malhelpas ankaŭ la sezonoj. Dum la seka sezono, eĉ je la naŭa matene, ŝvitas kaj la infanoj kaj la instruistoj. Dum la malseka sezono, la klasĉambroj fariĝas lagetoj, la benkoj pirogoj, la lernantoj fiŝoj kaj la instruantoj fiŝ-kaptistoj.


  Tia estas la situacio en multaj afrikaj lernejoj.


  
    WOUDJI Kossi/pg
  


  SLOVAKIO


  Promeso plenumita


  Plenumis promeson antaŭbalotan la slovaka ĉefministro Robert Fico. Ekde la mezo de novembro 2014 rajtas senpage veturi per regionaj kaj longdistancaj trajnoj infanoj ĝis-15-jaraj, lernantoj kaj studantoj ĝis-26-jaraj, plus ricevantoj de socialaj pensioj, kaj ankaŭ pensiuloj ekde la aĝo de 62 jaroj.


  Antaŭe rajtis senpage veturi nur infanoj ĝis ses-jaraĝaj kaj pensiuloj ekde 70-jaraĝaj. Opoziciaj partioj taksas la ideon nura popolismo, neniel rezulto de ekonomio floranta. Fakuloj kalkulas, ke jare veturos senpage ĉirkaŭ 2,5 milionoj da slovakoj.


  
    Julius HAUSER
  


  
    korespondanto de MONATO en Slovakio

  LITOVIO


  Mono-monto


  Du litovoj, Domas Jakubauskis kaj Vytautas Jakštas, decidis konstrui piramidon en la nacia muzeo de mono. Ili uzis litovajn cendo-monerojn, kiuj ekde januaro ne plu cirkulas, ĉar tiam Litovio ekuzis eŭrojn.


  Konstrui la piramidon daŭris tri semajnojn. Por ĝin realigi la du studentoj uzis pli ol milionon da moneroj, tiel ke la piramido atingis la altecon de 1,13m kaj pezas ĉirkaŭ 830kg.


  [image: ]



  La piramido estas kredeble la plej alta tia „mono-monto” en la mondo. Foto:LAST


  Tamen la piramido ne restis en la muzeo. La moneroj, kun valoro de preskaŭ 2900 eŭroj, estas donacitaj al la karitata fonduso „Helpo por infanoj de Litovio”.


  
    LAST
  


  
    korespondanto de MONATO en Litovio

  RADIOSTACIOJ


  Ondo-tondo


  Ĉesas pro tro altaj kostoj pli kaj pli da elsendoj sur la longaj kaj mezlongaj ondoj. Cetere ekzistas nuntempe aliaj manieroj elsendi, kiel retradio kaj bitradio perantena (DAB kaj la pli kaj pli uzata DAB+) kaj persatelita.


  Ĉesis en januaro en Germanio DLF, DLR, NDR Info, Puls Radio kaj WDR 2. La stacioj kapteblas tamen perrete kaj persatelite.


  Tra la jaro ĉesos France Bleu en Strasburgo (kun programo en la alzaca lingvo) kaj en Nederlando NPO Radio 5 (nostalgia), same kapteblaj perrete kaj persatelite. En 2016 haltos en Germanio DLF (mezaj ondoj) kaj en 2017 la irlanda RTÉ 1, la Ĉeĥa Radio kaj BBC Radio 4. Ankaŭ tiuj stacioj perrete kaj persatelite kapteblos.


  
    Jean Pierre VANDENDAELE
  


  
    korespondanto de MONATO en Belgio

  Scienco


  MAMUTOJ


  Glaciaj mumioj sorĉas Aŭstrion


  Fascinaj kiel dinosaŭroj: estas tiel priskribeblaj la mamutoj, kiuj vivis ĝis antaŭ 3700 jaroj en la nordaj regionoj de Eŭropo, Azio kaj Ameriko. Aparta ekspozicio kun la titolo „Mamutoj, glaciaj mumioj el Siberio” okazas ĝis la komenco de marto 2015 en la Naturhistoria Muzeo de Vieno.


  En la ĉefurbo de Aŭstrio, – fosante norde de la „Stefan-katedralo”, germane Stefansdom, – oni trovis en la jaro 1443 femuran oston: tiu, je unu metro longa, apartenis al mamuto. Tiam oni pensis: ĉu restaĵo de giganto (germane Riese)? Kaj la osto estis sekve ekspoziciata ĉe la „Gigantopordego” (Riesentor) de la menciita katedralo.


  
    Donacita elefanto
  


  Pasis jarcentoj ĝis la loĝantoj de Vieno vidis unuafoje en sia urbo elefanton, kiu estis nomita Soliman. Tiu naskiĝis ĉirkaŭ la jaro 1540 en Hindio, estis donacita al Aŭstrio kaj mortis en 1553 – unu semajnon antaŭ Kristnasko – en Vieno. Ekzistas tiurilata artikolo en Vikipedio (serĉu per „Soliman (elefanto)”).


  
    Genaj sciencistoj
  


  Mamutoj, nun jam malaperintaj, apartenas al la familio de la tiel nomataj elefantedoj (latinlingve elephantidae). Ekzistis proksimume dek specioj. Iliaj alteco kaj maso estis tre similaj al tiuj de la hodiaŭaj afrikaj elefantoj. Ankoraŭ ne sukcesis genaj sciencistoj revivigi mamutojn: la DNA-ĉeno disfalis al multaj mallongaj pecoj kaj estas malfacile ilin kunigi.


  
    Dentoj kaj skeletoj
  


  Ĝis la 2a de marto 2015 la Naturhistoria Muzeo (mallonge Nhm) en Vieno montras al la publiko sesdek objektojn: temas pri dentoj, skeletoj, mumioj de mamutoj. 30 objektoj venas el Sankt-Peterburgo (Ruslando), dum 15 el Vieno mem. La objektoj estas duone originalaj, duone kopioj.


  
    Siberia rivero
  


  Antaŭ 45 000 jaroj vivis la ina mamutido Kroma, kies kadavron oni malkovris en 2008 en la norda Jakutio. La nomo aludas al la siberia rivero Kroma, kiu fluas tie apude. La korpo de Kroma estis fiksita en la ĉiamfrosta grundo. Kelkaj supraj partoj mankas: verŝajne manĝis ilin korvoj kaj vulpoj. La cetera parto de la korpo restas ĝis nun profunde frostigita kaj admireblas en vitrino je -22 celsiaj gradoj. Kiam Kroma mortis, ŝi aĝis nur du monatojn. En ŝiaj naza kavo, faŭko kaj traĥeo oni trovis ŝlimon. Verŝajne ŝi sufokiĝis pro ŝlima lavango. En ŝia stomako oni trovis digestitajn plantojn kaj iomete da patrina lakto, do ni komprenas, ke Kroma estis bonorde nutrita.


  
    Falinta mamuto
  


  Antaŭ 40 mil jaroj vivis la vira mamutido Dima, kies korpo estas ĝis nun komplete konservita. Dima malsanis, kiam li mortis en la aĝo de duona, maksimume unu, jaro. La mumio enhavas ĉiujn internajn organojn; krome konserviĝis ĝiaj oreloj, rostro, peniso kaj parto de la felo. La longeco estis 90 cm, la maso 110 kg. Multaj parazitoj kaj vundo malfortigis la beston. En ĝiaj intestoj oni trovis ne multe da manĝaĵo. Verŝajne Dima falis en truon kaj ne povis sin liberigi.


  
    Ĉiamfrosta grundo
  


  En la ĉiamfrosta grundo de la norda Siberio certe kuŝas multaj miloj da frostigitaj mamutoj. Ĉiujare oni trovas kelkajn. Estas permesite libere vendi la eburon de mamutoj, sed ne tiun de elefantoj: tial elefanta eburo estas ofte vendita kiel mamuta.


  
    Studenta rabato
  


  Por pliaj informoj, oni vizitu la retejon de la muzeo: www.nhm-wien.ac.at/presse. La ekspozicio estas malfermita ĉiutage krom marde, inter la 9a matene kaj la 6a kaj duono posttagmeze; merkrede ĝis la 9a vespere. La eniro kostas 10 eŭrojn, sed studentoj ĝuas 50-procentan rabaton. Oni uzu la metroliniojn U2 kaj U3 ĝis la stacio Volkstheater.


  
    Walter KLAG
  


  
    korespondanto de MONATO en Vieno

  En Vieno oni trovis en 1443 femuran oston, unu metron longan, kiu apartenis al mamuto. Fotis: WALTER KLAG

  La vira mamutido Dima: jen ĝia korpo (ne kopio, sed originalo) komplete konservita ĝis nun. Fotis: WALTER KLAG

  En la Naturhistoria Muzeo de Vieno estas ekspoziciataj diversaj har-specoj de mamutoj. Fotis: WALTER KLAG


  LIBROJ


  Cifereca eldono komprenigas nur onon


  La legado de libroj en papera versio, anstataŭ en elektronika, helpas la legantojn eniri pli bone en iliajn intrigojn. Jen la konkludo de freŝa ĉi-rilata esplorado fare de la norvega universitato de Stavanger.


  
    Foliumado
  


  La efektiva – alivorte mane plenumata – foliumado de la paĝoj ebligas pli facile al homoj enmemiĝi en roloj, encerbigi informojn, kompreni detalojn de la teksto kaj, ĝenerale, „vivi” la rakontitajn historiojn; ĉio ĉi ne samnivele okazas, kiam oni dediĉas sin al la legado de ciferecaj verkoj.


  
    Kronologia ordo
  


  Pli specife, personoj, kiuj uzas tabulkomputilojn kaj aliajn elektronikajn ilojn, emas memori malpli bone la kronologian ordon de la priskribitaj faktoj: tion konvinkite asertas la nord-eŭropaj esploristoj.


  
    Transverŝo
  


  Havante enmane paper-versiojn de libroj, oni ja perceptas la pliiĝon de la paĝ-nombro unuflanke kaj ĝian paralelan malpliiĝon aliflanke: ĉi tiu „transverŝo”, kiun oni ne konkrete konstatas ĉe ciferecaj eldonoj, helpas la laŭgradan kaj ĝustan enmemorigon de la intrigo (aliokaze, laŭŝajne, nur parte encerbigebla).


  
    Projekto
  


  Tiu iom kurioza (sed sendube interesa kaj diskutiga) esplora projekto rilatis sepdekon da universitataj studentoj, dividitaj de la fakuloj en du malsamajn legajn grupojn.


  
    Roberto PIGRO
  


  
    redaktoro de la rubriko Scienco kaj ofta verkanto

  KUBO


  La jaro de novaj vakcinoj


  Kubo esperas havi en 2015 preventan vakcinon kontraŭ ĥolero kaj pneŭmokoko, kaj aldona vakcino (ĉi-lasta, laŭdire, pli efika ol interferono) estas elpretigata kontraŭ la B-tipa hepatito. Ĉiu el la menciitaj estas kreita de la entreprena grupo BioCubaFarma.


  La kontraŭĥolera vakcino, nun ankoraŭ klinike testata, estos registrita ĉi-jare kaj, post tio, komenciĝos ĝia grandskala uzado. Ĝi povos eventuale esti disponigita ankaŭ al la Monda Organizaĵo pri Sano. La kontraŭpneŭmokoka vakcino efikos kontraŭ ĝis sep malsamaj tipoj, kaj verŝajne en 2015 oni komencos ĝin inokuli al infanoj aĝaj inter unu kaj kvin jarojn.


  
    Porka febro
  


  Kubo krome prezentis novan vakcinon kontraŭ la tiel nomata „porka febro” dum la pasintdecembra kongreso, kies titolo estis Biotecnología Habana 2014. La vakcino estis kreita de la fako pri besta biotekniko de la loka Centro pri Genetika Inĝenierio kaj Biotekniko. Oni esperas fini ĉi-jare la fazon de ĝia klinika testado, disvastigi ĝian uzadon kaj samtempe ellabori planon, kies celo estos la neniigo de la malsano en la tuta centramerika lando.


  
    Alberto GARCÍA FUMERO
  


  
    estas korespondanto de MONATO en Kubo

  BIOETIKO


  Mortoturismo en Eŭropo kreskas


  La rajto morti estas de longa tempo diskutotemo en la tuta mondo. Antaŭ fortega homsufero senelira, kontraŭ kiu la medicino ne povas multon proponi, alvenas la momento, kiam ekaperas ideoj pri la tiel nomataj „eŭtanazio” kaj „helpo al memmortigo”. Kaj ĉi tiuj ideoj kuntrenas tutan serion da konsideroj sciencaj, religiaj, filozofiaj, moralaj (per unu adjektivo: bioetikaj).


  
    Konscienco
  


  En iuj landoj oni laŭleĝe malpermesas tiujn agojn severe. En aliaj ŝajne oni kompateme permesas, ke suferantoj (ĉu konscie, ĉu nekonscie) ricevu morton sendoloran, asiste de medicinistoj. En Svislando la leĝoj ne klare starigas regulojn tiurilate, kaj ekzistas strukturoj (jam malkovrataj ankaŭ de fremduloj), kie eblas prezenti peton pri helpado de memmortigo.


  En Usono granda plimulto de la kuracistoj rifuzas favori ies morton, inkluzive de la okazoj pri eŭtanazio, pro motivoj de konscienco.


  
    Svislando
  


  Statistikoj lastatempe publikigitaj de la revuo Journal of Medical Ethics klare montras, ke en la lastaj jaroj la tiel nomata „mortoturismo” duobliĝis en Svislando, precipe en la kantono Zuriko. Alivorte, pli kaj pli da homoj veturas al tiu centreŭropa lando kun la unusola celo fini indamaniere la propran vivon. Inter 2008 kaj 2012 pli ol 600 eksterlandanoj atingis tial Svislandon. Ilia aĝo variis inter 23 (!) kaj 97 jaroj (mezume 69). Pli multaj el ili estis virinoj (58 procentoj).


  Plej oftaj diagnozoj priis neŭrologiajn malsanojn, kanceron kaj reŭmatologiajn misfartojn. La „turistoj”, ĉi-okaze tute ne interesitaj pri la naturaj aŭ artaj allogaĵoj de la loko, venis el pli ol 30 landoj, plej multnombre el Germanio kaj Britio.


  
    Paulo Sérgio VIANA
  


  
    korespondanto de MONATO en Brazilo

  Hobio


  ĈINIO


  Majstro de la tradicia ceramiko


  Gan Zhiyou loĝas en la vilaĝo Fu Li, la provinco Zaozhuang (orienta Ĉinio). Ordinara kamparano, li famiĝis pro sia hobio. Kaj Unesko donis al li honoran titolon „Popola Metiartisto”.


  Gan Zhiyou estas 63-jara kaj denaskiĝe loĝas en sia vilaĝo Fu Li. Tie ĉio estas ordinara: domoj, kampoj, montetoj, arboj ... Kaj la vilaĝanoj trankvile okupiĝas pri agrikulturo jaron post jaro. Nur la nomo de la vilaĝo Fu Li estas eksterordinara. Ĝi estas mallongigita el Fu Xi Gu Li. Laŭlegende Fu Xi estis unu el la kvin pratempaj imperiestroj de Ĉinio. Li iam loĝis ĉi tie kaj instruis ceramikfaradon al la popolanoj. La nomo de la vilaĝo pruvas tion.


  
    Libera tempo
  


  La kamparanoj de tiu vilaĝo faras tradicie ceramikaĵojn dum la libera tempo. Neniu el ili scias, kiam ekestis la farado de ceramikaĵoj. Ankoraŭ en sia infanaĝo oni rimarkas, ke ĉiu familio en la vilaĝo posedas fornon por ceramikaĵoj – grandan aŭ etan. En la granda oni bakas ceramikaĵojn por la ĉiutaga vivo, ekzemple kruĉojn, flor- kaj ter-potojn. Kaj en la eta oni bakas ceramikaĵojn por sia hobio. Ĉi-lastajn oni kreas en la formo de birdoj, bestoj, homoj k.a.


  La familio de Gan Zhiyou havis du ceramikaĵ-fornojn – grandan kaj etan. Ekde la infanaĝo Gan jam havis grandan emon fari la ceramikaĵojn kaj baki ilin en la eta forno. Li ofte modlis el argilo diversajn objektojn. Li diras, ke tiutempe la noktoj estis tre belaj pro la ruĝigita ĉielo sekve de la fornaj rebriloj. Tamen poste, en la sesdekaj jaroj de la pasinta jarcento, dum la katastrofa tempo de la „Kultura Revolucio” 1, oni ruinigis la fornojn por ceramikaĵoj kaj detruis la tradiciajn muldilojn. La respondo de la regpotenco estis tre simpla: „Ili ĉiuj estas restaĵoj de la feŭdismo!”


  Kun granda indigno Gan diras: „Tio ja estis la ‚donaco’ de la ‚Kultura Revolucio’!” Poste li serĉis kaj trovis muldilojn, kiuj estis kaŝitaj de iuj vilaĝanoj dum la katastrofa tempo. Li restarigis fornon per la mono, ŝparita por la geedziĝo de lia frato. Tiu bakujo denove ekfunkciis, sed estis sola en la vilaĝo.


  
    Trovaĵoj el la neolitiko
  


  En 1993 en la vilaĝo oni malkovris spurojn de la pratempa neolitika kulturo Da Fen-kou, trovis restaĵojn de fornoj por ceramikaĵoj kaj pecojn de muldiloj. Science oni konstatis, ke ili ekestis antaŭ 5600 jaroj. Tio famigis Gan kaj lian vilaĝon. Estis daŭrigita la tradicia kulturo de antaŭ 5600 jaroj! Tiam Gan subite ekkomprenis, ke la afero jam ne estas tiel simpla kiel hobio. Ĝi estas ligita kun la kultura tradicio de la ĉina nacio! Li sentis, ke li devas savi la heredaĵon de la nacia kulturo. Kun granda deziro li serĉis kaj trovis tradiciajn muldilojn kaj studis la metodojn de la pratempa ceramiko. Finfine li posedis 39 muldilojn, el kiuj la plej malnova aĝis 1425 jarojn kaj estis el la epoko de Sudaj kaj Nordaj Dinastioj en Ĉinio. Per la muldiloj kaj helpe de tradiciaj metodoj li faris pli ol 600 ceramikaĵojn!


  Nun liaj ceramikaĵoj troviĝas jam en 21 landoj kaj regionoj de la mondo kaj iuj estas konservataj de muzeoj (ekzemple, de la Belarta Muzeo de Ĉinio, Arta Instituto de Ĉinio, Muzeo de Ludiloj en Japanio ktp). Fakuloj el Ĉinio kaj eksterlando opinias, ke la ceramikaĵoj el Fu Li estas vivantaj historiaj objektoj de pratempa ceramiko kaj esprimas la homan naivecon per absurdaj figuroj.


  Ceramikaĵo Staranta maturaĝa leono gajnis la Kupran Pokalon de la ministrejo pri kulturo de Ĉinio en la Unua Ekspozicio pri Originala Tekniko de la Ĉina Popolarto. Oni diras, ke Gan Zhiyou per sia hobio faris sensacion, ĉar li savis la pratempan ceramikan tradicion de la Ĉinio! Pro tio Unesko donis al li la honoran titolon „Popola Metiartisto”. Do estas vero, ke oni povas famiĝi, praktikante ankaŭ ordinaran hobion!


  
    HOIKSO

  Forno por ceramikaĵoj. Fotis: ZHOU LIN

  Leono. Fotis: HOIKSO

  Riz-kuirujo. Fotis: HOIKSO

  Terakota figuro. Fotis: HOIKSO


  



  Noto de la redaktoro: La Kultura Revolucio daŭris de 1966 ĝis 1976.


  Anoncetoj


  Retbutiko renovigita


  Retbutiko.net donas al vi multe pli da serĉ-ebloj ol antaŭe. Vi povas tuj serĉi el la adres-trabo de via foliumilo (Firefox, Chrome, Explorer, Safari ktp). Ekzemple tajpinte retbutiko.net/trovu/Steele vi tuj trovos ĉiujn verkojn de Trevor Steele, tajpinte retbutiko.net/trovu/politiko vi trovos ĉiajn verkojn pri politiko, aŭ post tajpado de retbutiko.net/trovu/internacia vi trovos ĉiujn verkojn kun la vorto „internacia” en la titolo. Elprovu tuj kiel facile tio estas!


  Naturista vivo


  Naturista vivo, la ilustrita revuo por nudistoj/naturistoj/nudnaĝantoj. Belaj koloraj fotoj. Senpaga provekzemplero. La revuo aperas 4-foje jare, sur 16 paĝoj. Internacia Naturista Organizo Esperantista. Adreso: Jozsef Nemeth, HU-8531 Ihász, Fö u. 41/5. Rete: Jozefo.nemeth@gmail.com.


  Senpagaj libroj por bibliotekoj


  Senpagaj libroj por bibliotekoj: Ĉu tiuj 4 libroj de la grava filozofo Omraam Mikhaël Aïvanhov, tradukitaj de Claude Piron, jam staras en la biblioteko de via e-grupo? Vizitu www.prosveta.com N° 204: La jogo de nutrado (Gravas ne kion sed kiel ni manĝas), 208: Sub la signo de la Kolombo: paco regu (Vera paco komenciĝas nur kiam ni instalis ĝin ene de ni mem), 214: Espero por la mondo (Kiel plibonigi la rilatojn inter viro kaj virino), 227: Oraj reguloj por la vivo ĉiutaga (Kapabli transformi okazaĵon, anstataŭ pasive travivi ĝin suferante). Se ne, la Fondumo PADME sendos ilin senpage. Skribu al Nancy Fontannaz, Ruisselet 9, CH-1009 Pully, Svislando, aŭ: nancy.fontannaz@gmail.com kiu transdonos la petojn.

Bildvortaro en Esperanto

de Petro Desmet’ kaj Jozefo Horvath

surbaze de I 6 eldono de a bildvortaro de Duden

800-paga fortike bindita verko kun pli ol 30 000 terminoj kai i ol 500
tabuloj, parte kolorai, kompleta traduko de la plej nova 6a eldono de
la mondfama renoma bildvortaro de Duden. La kompilinto] havas nian
lingvon Kiel hejman tiutagan kaj do ofte cerpis nomojn el iaj spertadoj.
La tabuloj prilumas ¢iujn kampon e la homa vivo: temas pri Atomo;
Universo, Tero; Homo kaj hejmo; Stato kaj urbo; Sporto, ludoj,libertem.
po; Disrigo, arto kaj kulturo; Animaloj kaj plantoi; Naturo, agrikulturo
kaj arbarkulturo; Metiol; Grafiko; Trafiko, Banko. En multaj lokoj trovidas
enla verko referencoj al IV, al pliaj nocioj kaj al valoraj aldonaj bildoj
Kkaj tiel a lbro akcentas sian lgitecon al i

Eldonaro: 012 Bindia. Formato 155 x 215 . pezo 1055, 800 9330
A5 vk apariena 1559393 e ena 010 PO

